
Aitor González eta Peio Goikoetxea, txirrindulari profesionalak:

IInnooiizz  bbaaiinnoo  iilluussiioo  hhaannddiiaaggooaarreekkiinn
Euskal txirrindularitzak loraldia bizi du gaur
egun. Bi gurpilen inguruko zaletasunak puntu
gorena bizi izan zuen Euskaltel-Euskadi
taldearekin sortutako marea laranjarekin, eta
hura desagertu bazen ere, txirrindularitzak
toki berezia bete izan du beti zale
euskaldunengan. Azken urteotan talde
euskaldun berriak ageri dira munduko onenen
artean toki bat egiteko asmoarekin, eta
Ermuko ordezkaritza dago horietan.

Ermua eta inguruko
errepideek ez dauka-
te sekreturik Aitor
González eta Peio

Goikoetxearentzat. Ermuko
txirrindulariek milaka kilo-
metro egin dituzte bertan,
lehian zein entrenatzen, eta
bertan ikasitakoak txirrindu-
laritzaren goi-mailan muturra
sartzeko balio izan die. Bidea
ez da erraza izan, malda go-
gorrak egon dira, bai errepi-
dean bai errepidetik kanpo,
baina maila eta lan gogorra
elkartzen direnean helburuak
lortzea errazagoa izaten da
eta hori ez zaie falta Aitor
eta Peiori. Borroka handia
egin dute profesionalen arte-
an tokia aurkitzeko eta hel-
burua lortu dutela esan dai-
teke. Euskadi-Murias eta Eus-
kadi-Fundazioan ari dira gaur
egun González eta Goikoe-
txea, hurrenez hurren. Pro-
Continental mailan lehena
eta Continentalean bigarrena
(txirrindularitzaren bigarren
eta hirugarren mailak izango
lirateke, nahiz eta lasterketa
batzuetan lehen, bigarren
zein hirugarren mailakoak el-
karrekin aritzen diren). Biak

ala biak munduko txirrindula-
ri handienen aurka ari dira
hainbat lasterketetan, baina
ez dira kikiltzen.

Denboraldi hasiera honetan
erakutsi dute zeresana ema-
teko asmoarekin ekin diotela
2018ari. “Egia esan pentsa-
tzen nuena baino hobeto ibili
naiz Mallorca eta Valen-
tzian”, aitortzen du Peiok.
“Aurrendenboraldi osoa Cal-
pen (Alacant) egin dut, egu-
raldi onaren bila. Ondo en-
trenatu dut eta gogotsu ekin
diot denboraldiari, nire pun-
tu gorena denboraldian au-
rrerago lortuko dudala jakin-
da”.

Aitorrek ere sentsazio onak
izan dituela adierazi digu.
“Indartsu nagoela uste dut”,
dio Euskadi-Muriasekoak Ma-
llorcako Challengean sprint
berezietan puntu gehien lor-
tzeagatik podiumera igo os-
tean. Mallorcan lehiatu eta
gero Atlantikoa gurutzatu
zuen Gonzálezek aurten le-
hen aldiz jokatu den Colom-
bia Oro y paz lasterketan ari-
tzeko, eta handik erantzun
digu. Bero handia izan dute
Hego Amerikako herrialdean,

bai tenperatura aldetik bai
publikoaren zaletasunaren-
gatik. Irudi ederrak utzi ditu
Kolonbiako lasterketak, bai-
na ermuarra ez da nahi be-
zain ondo ibili . Hala ere,
denboraldi hasiera besterik
ez da eta Aitor gogotsu dago.
“Kolonbiatik itzulitakoan
Haut Var-ko Tourra egingo
dut Frantzian eta 20 eguneko
atsedenaren ostean beste
lasterketa batzuk prestatuko
ditut”. Begia bota dio hain-
bat lasterketari eta irabaz-
tea da bere erronka. “Beti
helburu hori eduki behar
da”.

PPrrooffeessiioonnaalleettaarraa  iirriiss--

tteekkoo  bbiiddeeaa

Aitorren hirugarren urtea
da Murias taldean, baina au-
rrenekoa ProContinental

mailan. Maila bat igo du tal-
deak eta, ondorioz, maila
handiagoko lasterketetan
arituko da aurtengo denbo-
raldian. “Orain, adibidez,
Kolonbian nago, eta iaz tal-
dea ez zen Europatik ere ir-
ten”. Ermuarrak gehiago es-
katuko dio aurten bere bu-
ruari. “Egindakoa gutxi dela
pentsatzen dut beti”. Hala
ere, pozik dago azken urteo-
tan lortutakoagatik.

Orain dela bi urte Drogete-
nitturrin egindako elkarriz-
ketan adierazi zuen zaila ze-
la profesionaletan tokia lor-
tzea, baina Gonzalezek aur-
kitu du berea. “Jon Odriozo-
lak aukera eman zidan eta
oso gustura egon naiz talde-
an. Aurten ere fitxaketak
egin dira, baina ondo hasi
dut urtea”.  Aurtengoan au-

EEuskadi Fundazioaren maillot laranja eramango du soinean Peiok.

Tasio eta Sabino

rrerapausoa emateko asmoa-
rekin da ermuarra eta saiake-
ra, behintzat, ez da faltako.

Profesionaletara heltzeko
Peiok jarraitu duen bideak ki-
lometro gehiago izan ditu.
2016an Kolonbiako Postobon
taldearekin fitxatu zuen eta
asko ikasi zuela dio Goikoe-
txeak. “Gauza onak eta txa-
rrak egon ziren. Kanpotar ba-

karra nintzen eta ez zen erra-
za izan, baina alde positiboa-
rekin geratzen naiz”. Bera-
rentzat aberasgarria izan zen
kultura desberdin baten egu-
nerokoa bizitzea. “Dena ez da
kirola”.

Kolonbiatik bueltan AMPO
taldera itzuli zen eta oso den-
boraldi ona bete zuen
2017an. Profesionaletan bere
tokia aurkitzeko “azken saia-
kera” izan zela aitortu digu
eta urtean zehar lortutako
emaitzek toki hori eskaini dio-
te 2018an. “Maila honetan
irautea da nire helburua
orain”, dio Goikoetxeak,  beti
ere Euskadi Fundazioko mai-
llota munduan zehar “ahalik
eta gehien” erakutsiz, izan
ere, Maillot laranja soinean
eramatea ez delako nolanahi-
koa Peiorentzat.

EEuusskkaall  ttaallddee  ggeehhiiaaggoo

Euskadi Fundazioak zale-
tuen maila utzi eta Continen-
tal mailan aritzeko erabakia
hartu du aurten. Horretarako,
euskal zaleentzat berezia den
kolore laranja eramango du
soinean eta Mikel Landa txi-
rrindulariak hartu du proiek-
tuaren ardura. Motibazio bi-
koitza Peiorentzat. “Mikel
Landa bezalako nagusia izate-

ak motibatu egiten gaitu eta
maillot laranja eramatea oso
berezia da. Txikitatik joan
izan naiz Tourrera maillot la-
ranjarekin eta orain soinean
eramatea oso hunkigarria da.
Gozamena!”.

Txirrindularitza oso errotu-
ta dago Euskal Herrian eta
profesionaletan dauden tal-
deek argia eman nahi diote
euskal txirrindularitzaren
etorkizunari. Movistar Team
nafarra WorldTourrean, Caja
Rural nafarra eta Euskadi Mu-
rias ProContinentalean, eta
Euskadi Fundazioa Continen-
talean badaude ere, talde
guztientzat tokia dagoela
adierazten dute Aitor eta
Peiok. Gonzalezen ustez,
“gauzak ondo egiten badira,
denontzako egongo da tokia”.
“Harrobia zaintzen bada, eus-
kal txirrindularitzak zeresana
emateko gaitasuna dauka”,
dio Goikoetxeak.

SSuurrkkookkoo  ggrruuppeettaa

Eurek bezala profesionalen
mailan bidea egiten ari diren
hainbat kiderekin egiten di-
tuzte entrenamenduak er-
muarrek Surkoko grupetan,
baina txirrindularitzan espe-
rientzia handia duten gizonak
ere irteten dira bizikletan eu-

rekin. Haimar Zubeldia, Mar-
kel Irizar, Aitor Galdos eta
Amets Txurruka, besteak bes-
te, Surkoko grupetaren kide
dira eta gazteenek euren
aholkuak adi entzuten dituzte
kilometroak bata bestearen
atzetik jaten dituzten bitar-
tean. “Eurek irakatsitakoa
praktikan jartzea besterik ez
zaigu falta guri!”, dio Peiok.

Txirrindulariak izanda, bizi-
kletaren inguruko kontuez
aritzen dira sarritan entrena-
tzen duten bitartean, baina
egunerokotasuneko bestelako
kontuek ere badute presen-
tzia euren berriketaldietan.
“Aurten, adibidez, Euskal He-
rriko Bertsolaritza dela-eta
errima asko izan ditugu la-
gun”, azaldu digu Peiok.

Ermuko txirrindulari biek
adierazi digute oso garrantzi-
tsua dela horrelako lagun tal-
de batekin entrenatzea. “Mo-
mentu txarretan batez ere,
hor daudelako laguntzeko
prest”, aitortzen du Aitorrek.
Bestetik, Peiorentzat berezia
da jendearen iritziak entzu-
tea, “bai kirolerako bai egu-
neroko bizitzarako”. Eta aur-
ten euren garaipenen berri
ematen kontu kontari ibiltzen
badira?

Ekhi Velar

Euskadi-Muriasekin lehiatuko da Aitor.

-Ez estutu, ermuarrok odolean daramagu.
Pare bat egunetan erroberatxoak kenduko ditugu.




